
sþ. 383. Tillaga til þingsályktunar [221. mál]
um kaup á jarðbor.

Flm.: Halldór Blöndal, Lárus Jónsson.

Alþingi ályktar að skora á ríkisstjórnina að gera þegar í stað ráðstafanir til
þess, að keyptur verði jarðbor, sem geti borað niður í allt að tveggja kílómetra
dýpi, enda henti hann til borunar við Kröflu.

Greinargerð.
Sá eini bor á landinu, sem til er og dugir til borana við Kröflu, er svo áset-

inn, að ljóst þykir, að hann geti ekki annað öðru en þeim verkefnum, sem þegar
hafa verið ákveðin á Stór-Reykjavíkursvæðinu.

A hinn bóginn er orkuskorturinn á Norðurlandi svo mikill, að það þolir enga
bið að reisa gufuvirkjun á háhitasvæðinu við Kröflu.

Ærin verkefni önnur liggja fyrir hér á landi fyrir slíkan bor, m. a. í sam-
bandi við væntanlega sjóefnaverksmiðju.


